
CANTO SESTO








ARGOMENTO






O racconta ô gran Ligure a-i so amixi

Comme scappâ in sce un brigantin françeise

Da duî so barbi do so ben nemixi

In Madera a straccoava a donna ingleise;

E comme avendo offerto i so servixi

Pe-a so impreisa a-ô governo portogheise,

Vedendose burloû con unn-a scena

Iniqua e vile, ô l'è partio per Zena.

Influisce spesso uña maligna stella

(Cosci a l'incomençava Anna), e se ficca

Un genio iniquo ne-ô destin de quella

Figgia, che in societæ fra i atre a spicca

O per ô vanto d’uña faccia bella,

O pe ô vantaggio d’uña dêutta ricca:

Fu a segonda de queste qualitæ

L’origine da mæ infeliçitæ.



2

Perchè fu giûsto appunto a mæ ricchessa

Che inspirava ai mæ barhi tâ malizia

Che invece de conduise con so nessa,

Affidâ ä so tutela, con giustizia,

Se voivan i furboin servî da stessa

Pe pasce a so insaziabile avarizia:

Da quanto son per dî, se i maê tutoi

Ean tristi e iniqui, giudicælo voî.

